
ASSESSMENT OF THE LEVEL OF KNOWLEDGE ABOUT CHRONIC

VIRAL HEPATITIS B AND C IN PATIENTS AND HEALTHY PEOPLE

Abstract: Chronic viral hepatitis B and C patients are found all over the world,

including in Uzbekistan, among various groups of the population, and are considered

one of the urgent problems due to the lack of information about this disease.

Keywords: Chronic viral hepatitis B and C, patient, vaccination, epidemiology,

treatment, infection.

Dolzarbligi: Viruslar qo`g`atadigan gepatitlar er yuzida juda keng tarqalgan. Ular

bemorlarni  uzoq  muddatga  ishga  yaroqsiz  qilib  qo`yadi,  ba`zan  bemorlarning

o`limiga yoki nogiron bo`lib qolishiga sabab bo`ladi. Virusli gepatitlar medisina fani

va sog`liqni saqlash tashkilotlari oldidagi juda muhim muammo hisoblanadi.

Bu kasallikarni ba`zi jihatlari hali etarli o`rganilmagan, ularning davolash usullari

va profilaktikasi talabga javob bermaydi. 1989 yilda M.Houghton guruxi tomonidan

gepatit C virusining oqsiliga mos oqsil ajratib olindi. JSST ning bergan ma`lumoti

bo`yicha bu virus qon quyish oqibatida gepatit bilan kasallangan bemorlarning 85-86

% da aniqlanadi.

Maqsad: Bemor va sog`lom odamlar orasida surunkali gepatit B va C ning turli

jihatlari haqida bilim darajasini baholash.

Vazifalar: Surunkali  gepatit  B  (SVB)  va  C  bilan  kasallangan  bemorlar  va

sog`lom odamlar o`rtasida so`rov o`tkazish. Ushbu guruxlardagi o`xshash savollarga

javoblarni solishtirish.

Tekshiruv materiallari va usullar:

Anonim so`rovda qatnashgan.

2022-2024 yillarda Samarqand viloyati,Payariq tumani aholisining 15 yoshdan 50

yoshgacha  bo`lgan  44  kishiga  va  Payariq  tuman  tibbiyot  birlashmasiga  qarashli

yuqumli kasallilar bo`limida davolangan 15 yoshdan 50 yoshgacha bo`lgan surunkali

gepatit  B  va  C  bilan  og`rigan  22  nafar  bemorga  SGB  va  SGC  kasalligining

epidemiologiyasi,  kechishi  va  davolash  usullari  haqida  20  ta  savol  berildi  va

so`rovnoma o`tkazildi.

Natijalar: Surunkali gepatit B va C bilan og`rigan bemorlarning epidemiologiya

bo`yicha  bilimlari  sog`lom  odamlardan  farqli  ravishda  yuqori  (100%),  sog`lom

odamlar  orasida  esa  xabardorlik  darajasi  o`retacha  (85,2  %).  Bundan  xulosa

qilishimiz mumkinki, SGB va C bilan kasallangan bemorlar gepatit muammolariga

(infeksiyadan  keyin)  ko`proq  qiziqish  bildirishdi  va  sog`lom  odamlar  bu  kasallil

haqida etarli ma`lumotga ega emasliklari ko`rindi.

SGB  va  C  bilan  kasallangan  odamlar  SGB  (70,0%)  va  (81,3%)  kechishi  va

oqibati haqida yuqori bilimga ega, Sog`lom odamlar esa SGB va C (18,1%) va C

(24,8%) bo`yicha o`rtacha ma`lumotga ega. Bundan kelib chiqadiki, bemor odamlar

sog`lom odamlardan farqli ravishda gepatitni o`z vaqtida davolamaslik oqibatlarini

yaxshi bilishadi.

SGB va  C gepatitlari  bilan  kasallangan bemorlarda  B (39,0%)  va  C (52,1%)

gepatitlarning  yuqish  yo`llari  va  omillari  haqida  bilim  darajasi  o`rtacha,  sog`lom

odamlarda esa B (  24,3%) va C (27,4%) gepatitlari  haqidagi  bilim darajasi  etarli

emasligi aniqlandi.

Ushbu ma`lumotlardan xulosa qilish mumkinki, bemorlarning bilimlari infeksiya

yuqishining  oldini  olish  uchun  etarli  emas  va  sog`lom  odamlarda  bilim  darajasi

pastligi ularda infeksiya yuqish xavfi yuqoriligini ko`rsatadi.

SGB va C bilan kasallangan bemorlar  (93,7%),  shuningdek,  sog`lom odamlar

(84,3%)  gepatit  B  ga  qarshi  emlashning  mavjudligi  va  zarurati  haqida  yuqori

darajadagi  ma`lumotlarga  ega.  Bu HBV va C bilan  kasallangan bemorlar  aralash

infeksiyalarga kamroq moyil ekanligini ko`rsatadi va sog`lom odamlarda gepatit B

bilan kasallanish xavfi kamayadi.

SGB va  C  bilan  kasallangan  bemorlar  (37,2%),gepatit  B  ga  qarshi  emlangan

sog`lom  odamlar  (41,8%)  gepatit  B  ga  qarshi  vaksina  yaratilganligi  va

qo`llanilayotganligini bilishadi.

Surunkali gepatit B va C bilan og`rigan bemorlarning B (12,4%) va C (31,4%)

viruslarga  qarshi  maxsus  antiviral  preparatlar  mavjudligi  haqida  etarlicha

ma`lumotlarga  ega  emas.  Ushbu  mo`lumotlar  umumiy  amaliyot  shifokorlari,

poliklinika  va  statsionar  yuqumli  kasalliklar  shifokorlari  virusga  qarshi  dori

vositalarining  mavjudligi  to`g`risida  etarlicha  ma`lumot  bermasligini  ko`rsatadi.

Sog`lom  odamlar  gepatit  B  (70,1)  va  C  (73,7%)  uchun  maxsus  virusga  qarshi

preparatlar  mavjudligi  haqida yuqori  bilimga ega,  sog`lom odamlarning aksariyati

oily ma`lumotga ega va o`zlarining sog`ligi bilan qiziqadi deb taxmin qilish mumkin.

Xulosa: Olingan  natijalarga  ko`ra  bemorlarning  SGB  va  C  epidemiologiyasi,

kechishi va oqibatlari, shuningdek, gepatit B ga qarshi emlash bo`yicha yuqori bilim

darajasi aniqlandi.

SGB va C bilan kasallangan bemorlar guruxidagi respondentlar orasida gepatit B

va  C  yuqish  yo`llari  va  omillari  to`g`risida  bilim  darajasi  etarliu  emasligi

aniqlandi,ular  gepatit  C  ga  qarshi  vaksina  bor  yoki  yo`qligiga  aniq  javob  bera

olishmadi.  Bundan kelib chiqadiki,  infeksiyaning oldini  olish uchun bemorlarning

bilimlari etarli emas. Shuningdek, SGB va C bilan og`rigan bemorlar orasida gepatit

B va C uchun maxsus virusga qarshi dorilar mavjudligi haqida ma`lumotlar darajasi

past.  Ushbu  ma`lumotlar  umumiy  amaliyot  shifokorlari,  poliklinika  va  statsionar

ytuqumli  kasalliklar  shifokorlarining  antiviral  preparatlar  mavjudligi  haqida  aniq

etarlicha ma`lumot bermaganligini ko`rsatadi.

Umumiy natrijalarga ko`ra, SGB va C bilan kasallangan bemorlar hozirgi vaqtda

o`z  kasalliklarini  yaxshi  bilmaydi.  Ushbu  kasallik  haqida  umumiy  amaliyot

shifokorlari, infeksionistlar uchun sog`lomlashtirish ishlarini olib boorish va ushbu

kasallik bilan bemorlarning umrini uzaytirishga harakat qilish kerak.

